
ଅଷ୍ଟାଵକ୍ର  ଉଵାଚ  ॥

କୃତାକୃତେ  ଚ  ଦ୍ଵଂଦ୍ଵାନି  କଦା  ଶାଂତାନି  କସ୍ୟ  ଵା  ।
ଏଵଂ  ଜ୍ଞାତ୍ଵେହ  ନିର୍ଵେଦାଦ୍  ଭଵ  ତ୍ୟାଗପରୋଽଵ୍ରତୀ  ॥  9-1
॥

କସ୍ୟାପି  ତାତ  ଧନ୍ୟସ୍ୟ  ଲୋକଚେଷ୍ଟାଵଲୋକନାତ୍  ।
ଜୀଵିତେଚ୍ଛା  ବୁଭୁକ୍ଷା  ଚ  ବୁଭୁତ୍ସୋପଶମଂ  ଗତାଃ  ॥  9-2॥

ଅନିତ୍ୟଂ  ସର୍ଵମେଵେଦଂ  ତାପତ୍ରିତୟଦୂଷିତମ୍  ।
ଅସାରଂ  ନିଂଦିତଂ  ହେୟମିତି  ନିଶ୍ଚିତ୍ୟ  ଶାମ୍ୟତି  ॥  9-3॥

କୋଽସୌ  କାଲୋ  ଵୟଃ  କିଂ  ଵା  ୟତ୍ର  ଦ୍ଵଂଦ୍ଵାନି  ନୋ  ନୃଣାମ୍  ।
ତାନ୍ୟୁପେକ୍ଷ୍ୟ  ୟଥାପ୍ରାପ୍ତଵର୍ତୀ
ସିଦ୍ଧିମଵାପ୍ନୁୟାତ୍  ॥  9-4॥

ନାନା  ମତଂ  ମହର୍ଷୀଣାଂ  ସାଧୂନାଂ  ୟୋଗିନାଂ  ତଥା  ।
ଦୃଷ୍ଟ୍ଵା  ନିର୍ଵେଦମାପନ୍ନଃ  କୋ  ନ  ଶାମ୍ୟତି  ମାନଵଃ  ॥  9-5॥

କୃତ୍ଵା  ମୂର୍ତିପରିଜ୍ଞାନଂ  ଚୈତନ୍ୟସ୍ୟ  ନ  କିଂ  ଗୁରୁଃ  ।
ନିର୍ଵେଦସମତାୟୁକ୍ତ୍ୟା  ୟସ୍ତାରୟତି  ସଂସୃତେଃ  ॥  9-6॥

ପଶ୍ୟ  ଭୂତଵିକାରାଂସ୍ତ୍ଵଂ  ଭୂତମାତ୍ରାନ୍  ୟଥାର୍ଥତଃ  ।
ତତ୍କ୍ଷଣାଦ୍  ବଂଧନିର୍ମୁକ୍ତଃ  ସ୍ଵରୂପସ୍ଥୋ  ଭଵିଷ୍ୟସି
॥  9-7॥

ଵାସନା  ଏଵ  ସଂସାର  ଇତି  ସର୍ଵା  ଵିମୁଂଚ  ତାଃ  ।
ତତ୍ତ୍ୟାଗୋ  ଵାସନାତ୍ୟାଗାତ୍ସ୍ଥିତିରଦ୍ୟ  ୟଥା  ତଥା  ॥  9-8
॥

